
Ár dtosaíochtaí straitéiseacha 
le haghaidh 2022 go 2024 

Comhionannas geilleagrach 

Féachfaimid le comhionannas geilleagrach níos 
fearr a bhaint amach i dtithíocht, fostaíocht, 
ioncam agus le haghaidh cúramóirí. 

Ceartas 

Cosnóimid rochtain ar cheartas agus forlámhas an 
dlí sa chóras cosanta idirnáisiúnta, sna cúirteanna 
agus in úsáid na gcumhachtaí poiblí. 

Meas agus aitheantas 

Cuirfimid chun cinn deireadh a chur le ciníochas, 
cumasachas, aoiseachas agus gnéasachas trí 
thuiscint an phobail agus gníomh an Stáit. 

Seasmhacht i leith na todhchaí 

Freagróimid do ghéarchéimeanna a bhagraíonn ar 
chearta agus comhionannas, paindéim COVID-19 
agus an t-athrú aeráide ina measc. 

Dualgas na hEarnála Poiblí 

Spreagfaimid comhlíonadh comhlachtaí poiblí, 
tuairisceoimid air agus cuirfimid i bhfeidhm é. 

An Brollach 

Chuir mé tús le mo ról mar an Príomh-Choimisinéir i mí 
Lúnasa 2020, agus is mór an onóir dom anois an tríú 
ráiteas straitéise de chuid Choimisiún na hÉireann um 
Chearta an Duine agus Comhionannas a chur i láthair, 
ráiteas a chuimsíonn an tréimhse 2022 go 2024. 

Táim féin agus mo chomh-Choimisinéirí tar éis oibriú 
chun a chinntiú, agus an ráiteas seo á chur i dtoll a 
chéile, go gcuirimid san áireamh dearcthaí na bpáirtithe 
leasmhara agus go dtagaimid ar shraith tosaíochtaí a 
chomhlíonann ár sainordú chun cearta an duine agus 
an comhionannas in Éirinn a chosaint agus a chur 
chun cinn agus cultúr measa ar chearta an duine, ar an 
gcomhionannas agus ar thuiscint idirchultúrtha a chur 
chun cinn sa Stát. 

Tugann an sainordú reachtúil sin, atá chomh leathan, 
dúshlán leanúnach dúinn mar eagraíocht. Tá go leor 
deacrachtaí sa tsochaí a imíonn tionchar i measc an 
phobail ar chearta an duine agus ar chomhionannas. 
Téann siad sin i bhfeidhm ar ghrúpaí difriúla inár bpobal 
ar bhealaí difriúla, cuid acu níos measa ná a chéile. 
Agus mar sin, oibrímid le dúthracht chun a chinntiú go 
ndéanaimid an cinneadh ceart i gcónaí faoi cár cheart 
dúinn ár n-acmhainní teoranta a úsáid chun an tionchar 
is mó a imirt. Treoraíonn guth na ndaoine is mó a 
n-imrítear tionchar orthu muid san iarracht sin i gcónaí. 

Is é sin an chúis a bhfuil sé chomh tábhachtach dúinn 
an tréimhse pleanála straitéisí a úsáid mar am chun 
machnamh a dhéanamh, smaoineamh ar na deacrachtaí 
sin, ionchur na ngrúpaí difriúla agus mar a bhfuilimid mar 
thír, mar shochaí agus mar eagraíocht. 

Tá IHREC ar an bhfód le seacht mbliana anuas anois, 
agus é bunaithe go maith mar an Institiúid Náisiúnta um 
Chearta an Duine agus an Comhlacht Náisiúnta um an 
gComhionannas, agus tá corpas suntasach oibre aige 
le húsáid mar thagairt agus mar bhunchloch. Táimid 
muiníneach agus soiléir faoinár n-oibleagáid sásra 
riachtanach a sholáthar chun an Stát a thabhairt chun 
cuntais chomh maith le sócmhainn láidir don Stát i 
bhfoirm saineolas chearta an duine agus comhionannais 
atá in ann bonn eolais a chur faoi cheapadh beartas agus 
é a threorú. 

I gcomhthéacs níos leithne shochaí na hÉireann, tá 
roinnt de na dúshláin is mó le tamall anuas ó thaobh 
chearta an duine agus comhionannais os ár gcomhair. 
Chuaigh an phaindéim i bhfeidhm orainn ar fad, agus 
bhí sí an-chrua go háirithe ar ghrúpaí a bhíonn ar 
an imeall cheana féin. Ní fhacthas fíorthionchar an 
Bhreatimeachta ar chúrsaí ceart agus comhionannais 
go fóill, agus tá an ghéarchéim aeráide dhomhanda agus 
an ghéarchéim náisiúnta tithíochta agus easpa dídine 
fós fíochmhar agus tubaisteach. 

Sainaithnítear sa ráiteas straitéise seo na réimsí seo a 
leanas a chreidimid ba cheart tús áite a thabhairt dóibh 
laistigh de chomhthéacs ár gcuid oibre. 

• Comhionannas geilleagrach: Féachfaimid le 
comhionannas geilleagrach níos fearr a bhaint 
amach i dtithíocht, fostaíocht, ioncam agus le 
haghaidh cúramóirí 

• Ceartas: Cosnóimid rochtain ar cheartas agus 
forlámhas an dlí sa chóras cosanta idirnáisiúnta, 
sna cúirteanna agus in úsáid na gcumhachtaí poiblí 

• Meas agus aitheantas: Cuirfimid chun cinn deireadh 
a chur le ciníochas, cumasachas, aoiseachas agus 
gnéasachas trí thuiscint an phobail agus gníomh an 
Stáit 

• Seasmhacht i leith na todhchaí: Freagróimid do 
ghéarchéimeanna a bhagraíonn ar chearta agus 
comhionannas, paindéim COVID-19 agus an 
t-athrú aeráide ina measc 

• Dualgas na hEarnála Poiblí: Spreagfaimid 
comhlíonadh comhlachtaí poiblí, tuairisceoimid air 
agus cuirfimid i bhfeidhm é. 

Gabhaim mo mhíle buíochas leo siúd ar fad a chabhraigh 
leis an ráiteas seo a chur i dtoll a chéile. Agus leo siúd 
ar fad a thacaíonn i gcónaí le Coimisiún na hÉireann 
um Chearta an Duine agus Comhionannas agus 
lenár n-obair leanúnach chun cearta an duine agus 
an comhionannas a chosaint agus a chur chun cinn in 
Éirinn. 

Sinéad Gibney 
An Príomh-Choimisinéir 

Cuimsíonn ár bhfoireann daoine atá paiseanta faoi 
chearta an duine agus comhionannas, agus an chaoi 
ar féidir leo a bheith ina gceann feadhna ar shochaí 
ionchuimsitheach agus chóir a mhúnlú. Tháinig 
siad chuig IHREC ó fud fad na hearnála poiblí, ón 
tsochaí shibhialta agus ó na hearnálacha dlí agus 
corparáideacha. Tá roinnt díobh linn ó bunaíodh muid 
in 2014. Amhail an 1 Eanáir 2022, fostaímid 72 ball 
foirne ar chúig fhoireann dhifriúla: Cúrsaí Dlí, Beartas 
agus Taighde, Rannpháirtíocht Straitéiseach, Seirbhísí 
Corparáideacha agus Gáinneáil ar Dhaoine a Chosc. 

Stiúrann ár Stiúrthóir, Laurence Bond, an 
fhoireann, agus cuirtear clár dúshlánach agus dian 
gníomhaíochtaí i gcrích. Tá an Stiúrthóir freagrach 
as cur i bhfeidhm na straitéise nuair a cheadaíonn an 
Coimisiún é. Is é an tOifigeach Cuntasaíochta é freisin 
do Vóta IHREC bliantúil. 

Ceapann an tUachtarán Micheál D. Ó hUigínn 15 
chomhalta ár gcoimisiúin, agus d’fhóin siad ar an 
gCoimisiún ar feadh tréimhsí éagsúla. Tugann siad raon 
saineolas riachtanach leo, taithí saoil ina measc, agus 
treoraíonn siad obair IHREC trí threo straitéiseach 
a chinneadh agus maoirsiú a dhéanamh ar an gclár 
gníomhaíochtaí a fhreagraíonn dó. 

Is í an Príomh-Choimisinéir, Sinéad Gibney, an t-aon 
chomhalta lánaimseartha den Choimisiún. Bíonn 
sí ina cathaoirleach ar chruinnithe iomlánacha an 
Choimisiúin, tacaíonn agus maoirsíonn sí an Stiúrthóir, 
agus feidhmíonn sí mar phríomhurlabhraí IHREC. 

Bíonn struchtúr casta ag leagan amach rialachais 
comhlachta dár leithéid, trína gcumasaítear 
ardleibhéal neamhspleáchais, rud atá riachtanach 
d’éifeachtacht ár gcuid oibre. Oibríonn an 
Príomh-Choimisinéir agus an Stiúrthóir le chéile 
chun droichead a sholáthar idir an fhoireann agus an 
Coimisiún, agus chun an neamhspleáchas agus an 
éifeachtacht sin a chothú. 

Ár bhFís 
Éire ionchuimsitheach ina léirítear meas ar chearta an duine agus ar an 

gcomhionannas. 

Ár Misean 
Cearta an duine agus an comhionannas a chosaint agus a chur chun cinn 

in Éirinn 

Ár gCuid Luachanna 
Sainmhíníonn ár luachanna an chaoi a dtugaimid faoinár gcuid oibre, an chaoi a n-oibrímid mar 

Choimisiún agus an chaoi a bpléimid le daoine a chónaíonn sa stát seo. Creidimid go bhfuil ár gcuid 
luachanna an-tábhachtach dár gcultúr, agus riachtanach dár bhfeidhmíocht mar eagraíocht. 

Neamh-idirdhealú agus 
Comhionannas 
Táimid tiomanta do thacú leis na daoine a mbíonn 
na constaicí is mó ina mbealach chun ceartas a 
bhaint amach mar chuid de chosaint chearta an 
duine agus comhionannais do chách. 

Meas 
Tógaimid meas agus iontaoibh trína aithint chomh 
luachmhar agus atá an méid a chuireann gach 
duine inár n-eagraíocht agus gach duine lena 
n-oibrímid lenár gcuid oibre chomh maith lena 
dtionscnaíocht. Agus meas againn ar an iontaoibh 
atá asainn, tugaimid faoinár gcuid oibre ar na 
caighdeáin ghairmiúla is airde. 

Neamhspleáchas 
Is mór againn ár neamhspleáchas agus 
gníomhaímid, nuair nach féidir le daoine eile 
é a dhéanamh i gcónaí, chun cearta an duine, 
comhionannas agus tuiscint idirchultúrtha a chur 
chun cinn. Gníomhaímid bunaithe ar fhianaise 
den chaighdeán is airde agus ar chinnteoireacht 
fhónta. 

Cuntasacht 

Táimid go hiomlán tiomanta do luachanna na 
hoscailteachta, na trédhearcachta agus na 
cuntasachta don phobal agus don Oireachtas. 

Rannpháirteachas 
Aithnímid neamhspleáchas pearsanta agus 
féinchinntiúchán na ndaoine uile a bhfuil cearta 
acu agus iad siúd ar a bhfuil dualgais. Táimid 
tiomanta do dhearcthaí daoine eile a chloisteáil 
agus foghlaim uathu. 

Freagrúil 
Táimid freagrúil ar dheiseanna chun ár misean a 
chur chun cinn, agus cinntímid go dtacaíonn ár 
rialachas, ár n-acmhainní agus ár mbealaí oibre 
leis an gcur chuige sin. 

Comhoibríoch 
Comhoibrímid ar fud na heagraíochta agus taobh 
amuigh di ionas go ngníomhóimid go prap agus go 
héifeachtach. 

Ár gCroí-Obair 

Is Institiúid Náisiúnta um Chearta an Duine agus 
Comhlacht Náisiúnta um an gComhionannas é 
IHREC, agus stiúrann raon foinsí rialachais an chaoi 
a n-oibrímid – an tAcht fán gCoimisiún, 2014 trínar 
bunaíodh muid, Prionsabail Pháras de chuid na Náisiún 
Aontaithe, reachtaíocht agus caighdeáin an Aontais 
Eorpaigh le haghaidh comhlachtaí comhionannais, 
rialachas intíre agus idirnáisiúnta agus caighdeáin 
chomhlíonta. Chomh maith leis sin, seacht mbliana 
tar éis ár mbunaithe, táimid ag leathnú ár sainordaithe 
agus ag glacadh le róil agus freagrachtaí nua a thiteann 
go nádúrtha ar chomhlacht cosúil linne. 

Dá bharr sin, bíonn raon lárnach oibre ar bun i gcónaí 
chun a chinntiú go gcomhlíonaimid na hoibleagáidí 
sin. Sonraítear iad sin inár dtuarascálacha bliantúla, 
ach tugtar breac-chuntas orthu anseo chun cabhrú 
le comhthéacs an timthrialla seo de thosaíochtaí 
straitéiseacha a mhíniú. 

Baineann ár n-obair dhlíthiúil le raon oibre: eolas a 
thabhairt do dhaoine faoina gcearta ar leith, cúnamh 
dlíthiúil a thabhairt do dhaoine ar leith, dul i ngleic 
le fógraíocht idirdhealaitheach agus feidhmiú mar 
amicus curiae agus mar idiragraí tríú páirtí. Tá raon 
feidhmeanna forfheidhmithe agus comhlíonta 
againn, trína ndéanaimid athbhreithniú ar phleananna 
gnímh agus trína socraímid iad chun aghaidh a 
thabhairt ar easnamh eagraíochtaí, idir phoiblí 
agus phríobháideach, ina n-oibleagáidí faoin dlí um 
chomhionannas. Tá sé de chumhacht againn freisin 
cásanna a thionscnamh inár n-ainm féin agus tabhairt 
faoi fhiosrúcháin ar cheisteanna tromchúiseacha 
chearta an duine agus comhionannais. 

Áirítear lenár ngníomhaíochtaí beartais tuairisciú do 
chomhlachtaí monatóireachta conartha idirnáisiúnta 
ar mar a chloíonn Éire leis na conarthaí éagsúla um 
chearta an duine a shínigh agus a dhaingnigh an 
Stát. Agus sa bhaile, déanaimid monatóireacht ar 
reachtaíocht agus cuirimid breathnuithe faoi bhráid 
an Oireachtais ar impleachtaí chearta an duine agus 
comhionannais reachtaíochta atá á forbairt agus atá i 
bhfeidhm faoi láthair. Cuireann ár gcláir thaighde leis 
an eolas agus an tuiscint reatha ar chearta an duine 
agus comhionannas, agus sainaithnítear fadhbanna 
atá ag teacht chun cinn leo. 

Laistigh dár n-obair rannpháirtíochta straitéisí, 
eisímid deontais chun tacú leis an tsochaí shibhialta 
agus le daoine a bhfuil cearta acu, méadaímid feasacht 
an phobail ar fhadhbanna chearta an duine agus 
comhionannais trí chumarsáid leanúnach, feachtais 
agus imeachtaí, agus pléimid le raon príomhpháirtithe 
leasmhara chun tionchar a imirt ar cheapadh beartas 
agus ar chinnteoireacht sa Stát. Tugaimid faoi 
ghníomhaíochtaí freisin chun tacú le cur i bhfeidhm 
iomlán Dhualgas na hEarnála Poiblí um Chomhionannas 
agus Cearta an Duine, mar thaca, oideachas agus treoir 
do na comhlachtaí ábhartha go príomha, ach ag dul i 
dtreo an fhorfheidhmithe. 

Oibrímid i dteannta Choimisiún Thuaisceart Éireann 
um Chearta an Duine ar an gComhchoiste, mar a 
leagtar amach i gComhaontú Bhéal Feirste/Aoine an 
Chéasta. I bhfianaise imeacht na Ríochta Aontaithe 
ón Aontas Eorpach, cuimsímid anois freisin Meitheal 
Airteagal 2(1) den Sásra Tiomnaithe, i dteannta 
Choimisiún Thuaisceart Éireann um Chearta an 
Duine agus Choimisiún Comhionannais Thuaisceart 
Éireann. Pléann an grúpa sin le haon cheist uile-oileáin 
a thagann chun cinn, mar a leagtar amach in Airteagal 2 
de Phrótacal na hÉireann/Thuaisceart Éireann. 

Ceapadh muid le déanaí mar an Rapóirtéir Náisiúnta 
Neamhspleách um Gháinneáil ar Dhaoine a Chosc 
agus, sa cháil sin, déanaimid monatóireacht agus 
tuairisciú ar ghníomhaíochtaí an Stáit sa réimse sin. 
Tá róil mhonatóireachta ainmnithe againn freisin le 
haghaidh an Choinbhinsiúin ar Chearta Daoine atá 
faoi Mhíchumas agus an Choinbhinsiúin i gcoinne 
Céasadh. Déanann ár bhfoireann agus na Coimisinéirí 
ionadaíocht ar IHREC ar raon meithleacha agus 
coistí monatóireachta in Éirinn, san Eoraip agus go 
domhanda. 

Cinntímid go ritear ár n-eagraíocht go maith, le 
raon feidhmeanna seirbhísí corparáideacha lena 
n-áirítear soláthar, acmhainní daonna, maoiniú agus 
bainistíocht airgeadais, agus teicneolaíocht faisnéise. 
Cé nach mbíonn na feidhmeanna sin le feiceáil ag an 
bpobal rómhinic, is iad cnámh droma na heagraíochta 
seo iad, eagraíocht atá ag fás agus ag forbairt, agus 
tá siad riachtanach dár neamhspleáchas agus dár 
n-éifeachtacht. 

TOSAÍOCHTAÍ 
STRAITÉISEACHA: 

Comhionannas 
geilleagrach 
Féachfaimid le comhionannas geilleagrach níos fearr 

a bhaint amach i dtithíocht, fostaíocht, ioncam agus 

le haghaidh cúramóirí 

Ceartas 
Cosnóimid rochtain ar cheartas agus forlámhas an dlí 

sa chóras cosanta idirnáisiúnta, sna cúirteanna agus 

in úsáid na gcumhachtaí poiblí 

Meas agus 
aitheantas 
Cuirfimid chun cinn deireadh a chur le ciníochas, 

cumasachas, aoiseachas agus gnéasachas trí 

thuiscint an phobail agus gníomh an Stáit 

Seasmhacht i leith 
na todhchaí 
Freagróimid do ghéarchéimeanna a bhagraíonn ar 

chearta agus comhionannas, paindéim COVID-19 

agus an t-athrú aeráide ina measc 

Dualgas na 
hEarnála Poiblí 
Spreagfaimid comhlíonadh comhlachtaí poiblí, 

tuairisceoimid air agus cuirfimid i bhfeidhm é 

In go leor réimsí éagsúla, treisíonn na tosaíochtaí a chéile agus 

cuireann siad ár spriocanna fadtéarmacha chun cinn. Dá réir, tá 

gníomhartha faoi thosaíocht amháin a measaimid a léireoidh 

luach mór chun cuspóirí tosaíochtaí eile a bhaint amach. 

Forbróimid pleananna oibre ilbhliantúla do gach tosaíocht, agus 

tuairisceoimid ar ár ndul chun cinn inár dTuarascálacha Bliantúla. 

TOSAÍOCHT 
STRAITÉISEACH 1: 

Comhionannas 
geilleagrach 
Téann neamhionannas geilleagrach i bhfeidhm ar gach grúpa 

imeallaithe agus cuireann sé bac ar go leor cearta bunúsacha 

a bhaint amach. Tá an bhearna sin a laghdú riachtanach le 

haghaidh comhtháthú sóisialta, ionchuimsiú sóisialta agus 

chun an caighdeán saoil a fheabhsú dóibh siúd atá thíos le 

bochtaineacht, nó i mbaol bochtaineachta. Go háirithe, tá an 

ghéarchéim fhada thithíochta, easpa dídine agus chóiríochta 

ag imirt tionchar anois ar gach duine i sochaí na hÉireann. 

Ar mhaithe le cur le comhionannas geilleagrach níos fearr agus chun dul 
chun cinn a dhéanamh ar thithíocht a bhaint amach mar cheart daonna, is 
iad ár gcuspóirí: 

• Cosaint fheabhsaithe do na daoine is boichte agus 
dóibh siúd atá leochaileach ionas gur féidir leo 
maireachtáil le dínit agus i slándáil gheilleagrach, 
bídís ag obair nó ag fáil íocaíocht leasa nó pinsin 

• Aitheantas níos fearr do luach geilleagrach 
agus sóisialta an chúraim mar chineál oibre, 
cúram teaghlaigh agus pobail ina measc, agus 
cinntiú nach bhfulaingíonn cúramóirí teaghlaigh 
caillteanas airgeadais de bharr a n-oibre cúraim 
teaghlaigh 

• Comhionannas rochtana feabhsaithe ar thithíocht 
agus ar chóiríocht chuí agus leordhóthanach, go 
háirithe le haghaidh grúpaí a mbíonn bacainní arda 
nó córasacha le sárú acu 

• Comhionannas rochtana feabhsaithe ar obair 
chuibhiúil, go háirithe le haghaidh grúpaí a mbíonn 
idirdhealú agus bacainní arda nó córasacha le sárú 
acu sa mhargadh saothair 

Bainfimid ár gcuspóirí amach ach iad seo a leanas a dhéanamh: 

Rannpháirtíocht agus cumarsáid a tharraingíonn aird ar sháruithe agus neamhionannas agus a imríonn 
tionchar ar fhorbairt beartais 

• Prionsabal agus cleachtas pá maireachtála agus 
ioncaim leasa leordhóthanacha a chur chun cinn 

• Féachaint le Plean Náisiúnta Gnímh le haghaidh 
Cúraim a fhorbairt, agus tacú leis sin trí aitheantas 
don chúram, idir shóisialta agus gheilleagrach, 
a chur chun cinn mar luach lárnach i sochaí na 
hÉireann 

• Tionchar a imirt ar bheartas agus caiteachas 
ar thithíocht chuí agus leordhóthanach a 
fhreagraíonn do riachtanais grúpaí sonracha, agus 
cásanna dlí a thionscnamh a chosnaíonn an ceart 
chun tithíochta 

Dúshlán beartas agus dlíthe a thabhairt, agus iad a athrú, nuair a ghéaraítear neamhionannas ioncaim agus 
saibhris in Éirinn dá mbarr 

• Aghaidh a thabhairt ar bhearnaí reachtaíochta • Foras nua stádais shocheacnamaíoch a thabhairt 
agus beartais chun Pá Maireachtála a bhunú isteach i reachtaíocht um chomhionannas 

• Innéacsnascadh ar gach íocaíocht leasa • Infheictheacht sonraí a fheabhsú chun 
monatóireacht a dhéanamh ar an dul chun cinn 

• Féachaint leis an gceart chun cómhargála a ar bhochtaineacht a laghdú, agus difreálaigh 
chumhdach sa dlí shaibhris agus ioncaim 

Reachtaíocht a neartú agus aghaidh a thabhairt ar bhearnaí 

• Reachtaíocht um chomhionannas a neartú, • A chur ar chumas daoine aonair a gcearta a 
lena n-áirítear trí rannpháirteachas i bpróiseas chosaint níos fearr faoin dlí um chomhionannas 
athbhreithnithe an Rialtais, agus feasacht a 
mhéadú ar chearta faoin dlí um chomhionannas 

TOSAÍOCHT 
STRAITÉISEACH 2: 

Ceartas 
Ba cheart go mbeadh gach duine agus gach údarás sa stát 

faoi cheangal ag na dlíthe a dhéantar go poiblí agus a riartar 

sna cúirteanna, agus i dteideal thairbhe a bhaint as na dlíthe 

sin chomh maith. Tá cearta an duine, an daonlathas, rochtain 

ar cheartas agus forlámhas an dlí ag tacú agus ag teacht le 

chéile agus bíonn Institiúidí Náisiúnta um Chearta an Duine 

ina bpríomh-chomhpháirtithe chun iad a chothú. De bharr na 

géarchéime imirce domhanda, go  háirithe, teastaíonn aird 

intíre ar chosaint idirnáisiúnta, víosaí, agus saoránacht. 

Ar mhaithe le rochtain ar cheartas agus forlámhas an dlí a chosaint, is iad ár 
gcuspóirí: 

• Easnaimh a laghdú sa rochtain ar cheartas trí 
chúnamh méadaithe chun cearta a chosaint, le 
leighis éifeachtacha os comhair na gCúirteanna, 
an Choimisiúin um Chaidreamh san Áit Oibre agus 
an chórais imirce 

• Deireadh a chur le moilleanna riaracháin seasta 
sa chóras cosanta idirnáisiúnta, i gcinnteoireacht 
saoránachta agus víosa agus deireadh a chur le 
Soláthar Díreach 

• Cumhachtaí poiblí i mbun gnímh laistigh de 
na srianta a leagtar amach sa dlí agus de réir 
luachanna an daonlathais agus na gceart 
bunúsach; agus comhlíonadh phrionsabail na 
cuntasaíochta, athbhreithnithe bhreithiúnaigh 
éifeachtaigh, agus nach bhfeidhmítear cumhacht 
feidhmiúcháin gan bhunús 

Bainfimid ár gcuspóirí amach ach iad seo a leanas a dhéanamh: 

Monatóireacht agus tuairisciú 

• Freagairt COVID-19 an stáit a choinneáil faoi 
athbhreithniú gníomhach 

• Trínár n-obair le Coimisiún Comhionannais 
Thuaisceart Éireann agus Coimisiún Thuaisceart 
Éireann um Chearta an Duine, monatóireacht a 
dhéanamh ar thionchar an Bhreatimeachta ar 
chearta an duine agus comhionannas ar oileán na 
hÉireann 

• Monatóireacht a dhéanamh ar chur i bhfeidhm an 
Pháipéir Bháin ar Sholáthar Díreach 

• Monatóireacht a dhéanamh ar fheidhmiú 
cumhachtaí póilíneachta, agus gach cineál 
coinneála feidhmiúcháin nó srianta ar shaoirse 
agus dlí cróinéara, agus aird ar oibleagáidí dlíthiúla 
an Stáit, oibleagáidí faoin gCoinbhinsiún Eorpach 
um Chearta an Duine ina measc 

Reachtaíocht a neartú agus aghaidh a thabhairt ar bhearnaí 

• Aghaidh a thabhairt ar bhearnaí reachtaíochta • Athruithe a mholadh ar an gcreat reachtaíochta 
ar nós coireacht fuatha, ciontuithe spíonta agus atá mar bhonn agus taca ag imscrúduithe ar 
próifíliú ciníoch éagóir an stáit 

• Athruithe a mholadh ar an reachtaíocht um 
Chosaint Idirnáisiúnta a bhaineann le hathaontú 
teaghlaigh 

A chur ar chumas daoine aonair a gcearta a chosaint níos fearr 

• Cabhrú le daoine agus a chur ar a gcumas a 
chearta a chosaint sa Choimisiún um Chaidreamh 
san Áit Oibre agus sna Cúirteanna 

• Féachaint le measúnuithe leochaileachta a 
thabhairt isteach le haghaidh lucht iarrtha 
tearmainn 

• Rochtain ar chúnamh dlíthiúil a leathnú 

• Féachaint le leighis agus achomhairc éifeachtacha 
a bhaint amach i gcinntí imirce agus saoránachta 

• Cláir athlonnaithe agus cúnaimh dhaonnúil a 
spreagadh 

TOSAÍOCHT 
STRAITÉISEACH 3: 

Meas agus aitheantas 
Ní féidir le sochaí a bheith ionchuimsitheach ná cóir gan 

aghaidh a thabhairt ar na socruithe, na cleachtais, na beartais 

agus na noirm chultúrtha struchtúrtha agus institiúide a 

mbíonn d’éifeacht acu daoine aonair nó grúpaí a fhágáil ar lár 

nó idirdhealú a dhéanamh orthu bunaithe ar a bhféiniúlachtaí. 

Caithfimid an trasnachas idir féiniúlachtaí éagsúla a admháil 

freisin. 

Ar mhaithe le cur chun cinn deireadh a chur le ciníochas, cumasachas, 
aoiseachas agus gnéasachas, is iad ár gcuspóirí: 

• Tuiscint phoiblí fheabhsaithe ar chomh forleathan • Cur i bhfeidhm iomlán an Phlean Gnímh Náisiúnta 
agus a bhíonn ciníochas, cumasachas, aoiseachas in aghaidh an Chiníochais, le cuntasacht láidir go 
agus gnéasachas in Éirinn agus ar a dtionchar háirithe 

• Móiminteam a chruthú le haghaidh gníomh 
méadaithe i measc comhlachtaí poiblí agus 
dreamanna eile chun aghaidh a thabhairt ar 
chiníochas, cumasachas, aoiseachas agus 
gnéasachas 

Bainfimid ár gcuspóirí amach ach iad seo a leanas a dhéanamh: 

Rannpháirtíocht agus cumarsáid a mhéadaíonn feasacht an phobail ar chiníochas, cumasachas, aoiseachas 
agus gnéasachas, ar líne ina measc 

• Comhpháirtíochtaí le comhlachtaí sochaí sibhialta 
chun cás-staidéir faoi chiníochas, cumasachas, 
aoiseachas agus gnéasachas in áiteanna oibre, 
oideachas agus suíomhanna eile a chur in iúl 

• Tabhairt faoi scrúdú mionsonraithe ar chiníochas 
in aghaidh an Lucht Siúil agus na Romach, agus é a 
fhoilsiú 

Monatóireacht agus tuairisciú 

• Próisis dlí agus beartais a chur chun cinn chun • Féachaint le bailiú agus scaipeadh sonraí 
ciníochas, cumasachas, aoiseachas agus imdhealaithe ag an Stát a fheabhsú 
gnéasachas institiúide i measc comhlachtaí poiblí 

• Creat a mholadh chun ciníochas institiúide i agus príobháideacha a scrúdú, agus aghaidh a 
gcomhlacht poiblí a scrúdú thabhairt orthu 

Reachtaíocht a neartú agus aghaidh a thabhairt ar bhearnaí 

• Glacadh an Phrótacail Roghnaigh a ghabhann le • Athchóiriú reachtaíochta a chomhlíonann 
Coinbhinsiún na Náisiún Aontaithe ar Chearta an Coinbhinsiún ar Chearta Daoine atá faoi 
Daoine atá faoi Mhíchumas a dhaingniú, go Mhíchumas a chur chun cinn 
neamhspleách ar sceidil reachtaíochta eile 

TOSAÍOCHT 
STRAITÉISEACH 4: 

Seasmhacht i leith na 
todhchaí 
Tá tionchar díréireach ag paindéim COVID-19 agus an t-athrú 

aeráide ar ghrúpaí áirithe. Is gá an tionchar a mheasúnú agus 

na sonraí atá ar fáil a fheabhsú, cúnamh díreach a sholáthar, 

agus iallach a chur ar an Stá bearta cosanta feabhsaithe a 

chur i bhfeidhm. Bagraíonn an ghéarchéim aeráide tionchar 

neamhionann ar an tsochaí freisin. 

Ar mhaithe le freagairt do ghéarchéimeanna a bhagraíonn ar chearta agus 
le cúnamh comhionannais agus chearta an duine a thabhairt dóibh siúd is 
mó a mbíonn tionchar orthu, agus le bearta cosanta a shainaithint chun 
teacht roimh sháruithe ar chomhionannas agus cearta an duine i gcás 
géarchéimeanna amach anseo, is iad ár gcuspóirí: 

• Measúnú ar thionchar na paindéime ar ghrúpaí • Cúnamh a thabhairt dóibh siúd is mó a ndeachaigh 
leochaileacha, go háirithe iad siúd a chónaíonn an phaindéim i bhfeidhm orthu chun a chur ar 
i suíomhanna cruinnithe, iad siúd a chónaíonn a gcumas a gcearta daonna a chosaint agus 
i gcóiríocht faoi bhun caighdeáin/i gcóiríocht le go dtabharfaí aghaidh go córasach ar an 
mhíchuí, agus daoine a fhágtar ar lár go digiteach neamhionannas a fulaingíodh mar gheall ar an 

bpaindéim 
• Aistriú cóir chuig todhchaí gheilleagrach 

inbhuanaithe • Glacadh le bearta ullmhúcháin ag an Stát 
chun grúpaí leochaileacha a chosaint i rith 
géarchéimeanna amach anseo 

Bainfimid ár gcuspóirí amach ach iad seo a leanas a dhéanamh: 

Rannpháirtíocht agus cumarsáid le grúpaí agus daoine aonair leochaileacha nó gan ghuth 

• Sásraí a bhunú chun guth a thabhairt dóibh siúd a • An plé a dhoimhniú idir IHREC agus na grúpaí sin 
bhí gan ghuth i rith na paindéime is mó a ndeachaigh an phaindéim i bhfeidhm go 

dona orthu, agus tuiscint a fháil ar a riachtanais i 
gcás géarchéimeanna sa todhchaí 

Monatóireacht agus tuairisciú 

• Monatóireacht agus trácht a dhéanamh ar líon 
na ndaoine a chónaíonn i suíomhanna institiúide, 
líon na ndaoine a chónaíonn i gcóiríocht faoi bhun 
caighdeáin nó i gcóiríocht mhíchuí, agus líon na 
ndaoine a fhágtar ar lár go digiteach 

Beartais agus cláir a fhorbairt 

• Sainmhíniú a thabhairt ar an gcaoi ar cheart don 
Stát ullmhú chun grúpaí leochaileacha a chosaint 
sna blianta amach romhainn, i rith paindéime sa 
todhchaí nó i gcásanna den chineál céanna 

TOSAÍOCHT 
STRAITÉISEACH 5: 

Dualgas na 
hEarnála Poiblí um 
Chomhionannas agus 
Cearta an Duine 
Tá cur i bhfeidhm Dhualgas na hEarnála Poiblí fós teoranta 

agus ilroinnte. Chun aghaidh a thabhairt ar thaithí go leor 

daoine ar an gcaoi ar chaith na comhlachtaí poiblí leo tá 

gá le gníomhaíochtaí dearfacha a chur chun cinn chun 

freagrachtaí a chomhlíonadh, chomh maith le gníomhú i gcás 

neamhchomhlíonadh. 

Chun ról Dhualgas na hEarnála Poiblí a fheabhsú in iompar comhlachtaí 
poiblí agus i bhforghníomhú a bhfeidhmeanna, is iad ár gcuspóirí: 

• Dualgas na hEarnála Poiblí níos láidre le sásraí • Feasacht níos mó i measc na sochaí sibhialta, 
forfheidhmithe éifeachtacha agus i measc an phobail i gcoitinne, ar fheidhm an 

Dualgais agus an chaoi a bhféadfaidh sé rochtain 
• Tuiscint agus glacadh níos treise i measc Ranna agus taithí ar sheirbhísí poiblí a fheabhsú 

Rialtais agus Comhlachtaí Earnála Poiblí maidir 
lena bhfreagrachtaí i dtaobh an Dualgais 

Bainfimid ár gcuspóirí amach ach iad seo a leanas a dhéanamh: 

Monatóireacht, tuairisciú agus forfheidhmiú 

• Moltaí a chur faoi bhráid an Rialtais maidir le 
sásraí forfheidhmithe agus tacaíochtaí don chur i 
bhfeidhm 

• Monatóireacht chórasach agus réamhghníomhach 
ar Chomhlachtaí Poiblí a fhorbairt agus staitisticí 
comhlíonta a fhoilsiú 

• Tabhairt faoi athbhreithniú faoi Alt 43(7) den Acht 
fán gCoimisiún agus nuair is cuí moltaí a chur faoi 
bhráid an Rialtais maidir le leasuithe ar an Acht fán 
gCoimisiún chun sásraí forfheidhmithe a áireamh 

Beartais agus cláir a fhorbairt 

• Beartais nósanna imeachta a bhunú laistigh 
de IHREC chun na cumhachtaí maidir le 
neamh-chomhlíonadh a fheidhmiú 

Rannpháirtíocht agus cumarsáid 

• Iarraidh ar an Rialtas sain-aonad a bhunú do 
Dhualgas na hEarnála Poiblí chun comhairle a chur 
ar ranna ar chur i bhfeidhm agus forfheidhmiú 
agus chun oideachas gairmiúil faoin Dualgas a 
chomhordú ar fud an rialtais 

• ‘Cód Cleachtais’ le haghaidh Comhlachtaí Poiblí a 
fhorbairt chun treoir a thabhairt do ghníomhartha 
chun cloí leis an dualgas, go háirithe i soláthar 
seirbhísí poiblí agus i gceadúnú agus rialáil 
gníomhaíochtaí sa Stát 

• Iarraidh ar an Rialtas sain-aonad a bhunú do 
Dhualgas na hEarnála Poiblí chun comhairle a chur 
ar ranna ar chur i bhfeidhm agus forfheidhmiú 
agus chun oideachas gairmiúil faoin Dualgas a 
chomhordú ar fud an rialtais 

Buanna 

Tá raon inniúlachtaí agus láidreachtaí ar leith ag Coimisiún na hÉireann um Chearta an Duine agus 
Comhionannas ar a dtógfaimid agus muid ag cur an Straitéis seo i bhfeidhm. 

Comhoibriú agus rannpháirteachas 

Is mantra é “dada fúinne gan sinne” a mheabhraíonn dúinn éisteacht i gcónaí agus go bríoch leo siúd is mó a 
dtéann na ceisteanna a dtugaimid aghaidh orthu i bhfeidhm orthu. I rith shaolré na straitéise seo, déanfaimid 
an méid seo a leanas: 

• Taithí saoil a lorg agus a chuimsiú, agus luach a léiriú 
air, mar shaineolas riachtanach a chuireann bonn 
eolais faoinár n-obair 

• Oibriú ar bhealach ionchuimsitheach agus 
cumhacht líonraí a chur i bhfeidhm. Tá caidrimh 
fhiúntacha againn le raon páirtithe leasmhara, 
go náisiúnta agus go hidirnáisiúnta. Cabhraíonn 
na caidrimh sin le cur chuige comhroinnte i leith 
dúshlán agus deiseanna a fhorbairt agus dul chun 
cinn a dhéanamh air 

• Oibriú le páirtithe leasmhara chun ceisteanna a 
bhfuil aghaidh le tabhairt orthu a chur le chéile 
agus, más cuí, tacú le cur i bhfeidhm athraithe 
beartais 

• Plé go gníomhach lenár bpáirtithe leasmhara chun 
ról, sainchúram agus uaillmhian IHREC a chur in 
iúl agus ardleibhéil rannpháirteachais a chothú i 
ngach réimse dár ngníomhaíochtaí 

Ár ndaoine, ár gcultúr agus ár gcumarsáid 

Is féidir le cultúr eagraíochta tacú lena straitéis nó oibriú ina coinne. Tá ár ndaoine ag croílár rath IHREC agus na 
hiarrachta ár misean a bhaint amach. I rith shaolré na straitéise seo, déanfaimid an méid seo a leanas: 

• Tús áite a thabhairt go háirithe d’fhorbairt 
leanúnach ár ndaoine de réir riachtanais ár 
n-eagraíochta 

• Am a chur ar leataobh chun tuiscint a fháil 
ar riachtanais ár bpáirtithe leasmhara agus 
ár dteachtaireachtaí a chur in iúl dóibh ar an 
mbealach is éifeachtaí is féidir 

• Tacú le baint amach na dtorthaí inmhianaithe 
trínár dteachtaireachtaí a chur in iúl do na daoine 
cearta ar an mbealach ceart agus ag an am ceart 

• Fiafraí dínn féin i gcónaí, “cén chaoi a bhféadfaimis 
é seo a fheabhsú?” 

Acmhainní agus rialachas cuí 

I rith shaolré na straitéise seo, déanfaimid an méid seo a leanas: 

• Socrú físe fadtéarmaí a bhunú mar ghníomhaíocht 
leanúnach in IHREC 

• Oibriú chun a chinntiú go mbíonn na hacmhainní 
agus na córais chuí i bhfeidhm chun ár róil agus 
ár bhfreagrachtaí a bhaint amach agus tacú le 
fás eagraíochta, lena n-áirítear na réimsí sin ina 
dteastaíonn saineolas breise 

• Lucht saothair eolach a fhorbairt, chomh maith le 
samhlacha airgeadais agus caipitil a chomhlíonann 
riachtanais ár n-eagraíochta agus é ag athrú agus 
a chinntíonn go bhfuil dóthain acmhainní againn 
chun ár bhfeidhmeanna a chur i gcrích 

• Cinntiú go dtacaíonn struchtúr ár n-eagraíochta 
le cur i gcrích ár gcuspóirí straitéiseacha agus ár 
bhfeidhmeanna reachtúla 

Ráiteas Alt 42 

Foráiltear le hAlt 42(1) den Acht fá Choimisiún na 
hÉireann um Chearta an Duine agus Comhionannas, 
2014: 

Le linn do chomhlacht poiblí a fheidhmeanna a 
chomhlíonadh, beidh aird aige ar an ngá atá leis na 
nithe seo a leanas: 

1. idirdhealú a dhíbirt; 

2. comhionannas i ndeiseanna a fhoirne agus na 
ndaoine a gcuireann sé seirbhísí ar fáil dóibh agus 
sa chaoi a gcaitear leo a chur chun cinn; agus 

3. cearta daonna a chomhaltaí, a fhoirne agus na 
ndaoine a gcuireann sé seirbhísí ar fáil dóibh a 
chosaint, a chur chun cinn agus a chomhlíonadh. 

Faoi Dhualgas reachtúil na hEarnála Poiblí um 
Chomhionannas agus Cearta an Duine, ceanglaítear 
ar gach comhlacht poiblí go leagfaí amach ina phlean 
straitéiseach measúnú ar na ceisteanna um chearta an 
duine agus um an gcomhionannas a chreideann sé atá 
ábhartha dá fheidhmeanna agus dá chuspóir, agus na 
gníomhartha atá ar bun nó a bheartaítear a chur ar bun 
chun aghaidh a thabhairt ar na ceisteanna sin. 

I gcás Choimisiún na hÉireann um Chearta an Duine 
agus Comhionannas, tá cosaint agus cur chun 
cinn chearta an duine agus comhionannais, agus 
idirdhealú a dhíbirt, ag croílár ár bhfeidhmeanna agus 
ár gcuspóra, agus leagtar amach sa ráiteas straitéise 
seo ina iomláine an chaoi a molann an Coimisiún an 
sainordú sin a chur i gcrích, de réir an Dualgais. Is 
tábhachtach go mbíonn feidhm ag Dualgas na hEarnála 
Poiblí um Chomhionannas agus Cearta an Duine ar an 
gcaoi a dtugann comhlacht poiblí faoina obair chomh 
maith. Le haghaidh thréimhse an Ráitis Straitéisigh 
seo mar sin, ó 2022 go 2024, shainaithin an Coimisiún 
roinnt tosaíochtaí breise chun a oibleagáidí faoi Alt 42 a 
chomhlíonadh maidir lena chur chuige i leith sholáthar 
a sheirbhísí agus maidir lena fhoireann agus a ról mar 
fhostóir. 

Beidh infhaighteacht ár seirbhísí a mhéadú de réir 
a chéile ina thosaíocht lárnach arís don Choimisiún 
i rith an chéad timthrialla straitéisigh eile, chomh 

maith le gníomh dearfach chun plé le grúpaí éagsúla 
mionlaigh a d’fhéadfadh tairbhe a bhaint as ár gcuid 
seirbhísí. Chun dul chun cinn a dhéanamh ar an sprioc 
sin, tabharfaidh an Coimisiún tús áite do chur chun 
cinn agus cumarsáid réamhghníomhach eolais faoin 
gCoimisiún agus faoi chomhionannas agus cearta an 
duine leis na grúpaí sin is mó atá i mbaol go sárófar a 
gcearta. Áireofar leis sin ár gcumarsáid faoi eolas ar 
chearta i dTeanga Chomharthaíochta na hÉireann a 
leathnú, chomh maith le raon níos leithne teangacha 
eile, anuas ar an nGaeilge agus an Béarla. Forbróimid 
freisin ár n-eolas faoi chearta i bhformáidí inléite do 
dhaoine faoi mhíchumas intleachtúil agus cuirfimid 
tionscnaimh shaincheaptha bhreise i bhfeidhm go 
réamhghníomhach chun a chinntiú go gcuirtear ár 
n-eolas faoi chearta ar fáil do ghrúpaí eile a bhíonn 
i mbaol ar leith. Go ginearálta, chun cumarsáid níos 
fearr a chinntiú le grúpaí imeallaithe, forbróimid 
agus cuirfimid i bhfeidhm beartas gnáth-Ghaeilge na 
hÉireann a leathnú, chomh maith le raon níos leithne 
teangacha eile, anuas ar an nGaeilge agus an Béarla. 
Forbróimid freisin ár n-eolas faoi chearta i bhformáidí 
inléite do dhaoine faoi mhíchumas intleachtúil agus 
cuirfimid tionscnaimh shaincheaptha bhreise i 
bhfeidhm go réamhghníomhach chun a chinntiú go 
gcuirtear ár n-eolas faoi chearta ar fáil do ghrúpaí eile a 
bhíonn i mbaol ar leith. Go ginearálta, chun cumarsáid 
níos fearr a chinntiú le grúpaí imeallaithe, forbróimid 
agus cuirfimid i bhfeidhm beartas gnáth-Ghaeilge 
agus gnáth-Bhéarla don eagraíocht trí chéile, beartas 
lena dtacófar trí bhreisoiliúint chórasach don fhoireann 
chun a n-inniúlacht agus a muinín sa réimse sin a 
fhorbairt. 

Tá paindéim COVID-19 tar éis aistriú a chruthú agus 
cuirtear ár ngníomhaíocht i bhfeidhm ar líne níos mó 
anois – i réimsí ar nós soláthar eolais chomh maith 
le cruinnithe, comhairliúchán agus imeachtaí – agus 
meastar go mbeidh ról breise ag an soláthar ar líne 
sin i gcaitheamh na paindéime agus ina diaidh. Cé go 
bhféadfadh an t-aistriú sin tairbhí a chruthú dár n-obair 
agus do na daoine ar a bhfreastalaímid, d’fhéadfadh 
sé méadú ar an mbaol go bhfágfaí ar lár go digiteach 
daoine agus grúpaí – go háirithe i measc aoisghrúpaí 
níos sine agus i measc daoine a fhulaingíonn eisiamh 
sóisialta carnach – a mbíonn fáil níos lú acu ar 
theicneolaíochtaí agus scileanna digiteacha. Dá bhrí 
sin, forbróimid go réamhghníomhach beartais agus 
tionscnaimh chun aghaidh a thabhairt ar an dúshlán 
sin agus é ag teacht chun cinn seans ar fud sholáthar 

ár seirbhísí agus ár ngníomhaíochtaí. I gcás ceist 
ghaolmhar eile, tabharfaimid tús áite do ghníomhartha 
eile chun a chinntiú go bhfuil rochtain ag daoine faoi 
mhíchumas ar ár ngníomhaíochtaí digiteacha ar fad. 
Áirítear leis sin a chinntiú go gcomhlíonann ár suíomh 
gréasáin go hiomlán na caighdeáin inrochtaineachta 
agus go bhforbróimid prótacail inrochtaineachta 
shonracha le haghaidh ár gcruinnithe agus ár 
n-imeachtaí ar líne agus don úsáid a bhainimid as na 
meáin shóisialta. 

Mar an Institiúid Náisiúnta um Chearta an Duine 
agus an Comhlacht Náisiúnta um an gComhionannas 
in Éirinn, tá tábhacht faoi leith leis go léiríonn ár 
n-eagraíocht an tsochaí éagsúil ar a bhfreastalaímid, 
chomh fada agus is féidir é sin a bhaint amach in 
eagraíocht ar an méid seo. Leanfaidh an Coimisiún 
ag díriú ar infhaighteacht ár dtimpeallachta oibre do 
dhaoine faoi mhíchumas; breithniú ar chleachtais oibre 
chun ceisteanna a bhaineann le stádas teaghlaigh agus 
forais chomhionannais eile a chur san áireamh; agus 
cumas an lucht bainistíochta agus na foirne a thógáil 
chun ceisteanna chearta an duine agus comhionannais 
a bhainistiú san áit oibre. Ag tógáil air sin, sa tréimhse 
straitéiseach ó 2022 go 2024, doimhneoimid ár 
gcur chuige i leith Chomhionannas, Éagsúlacht agus 
Cuimsiú an lucht saothair tríd an tSamhail Aibíochta 
maidir le Comhionannas, Éagsúlacht agus Cuimsiú le 
haghaidh Eagraíochtaí Earnála Poiblí a chur i bhfeidhm, 
samhail a forbraíodh faoi Ghníomh 16 de Ár Seirbhís 
Phoiblí 2020. Leagtar amach cur chuige cuimsitheach 
sa tSamhail Aibíochta, lena n-áirítear: Ceannaireacht 
Ionchuimsitheach; Sonraí Éagsúlachta; Earcaíocht 
agus Roghnú; Oiliúint agus Forbairt Ghairmiúil; agus 
Struchtúir agus Cultúr. 

Agus breithniú ar bun ag an gCoimisiún ar a oibleagáid 
chun idirdhealú a dhíbirt, agus chun cearta daonna 
agus comhionannas a fhoirne ar fad a chosaint 
agus a chur chun cinn, shainaithin an Coimisiún 
trí réimse théamacha a ndíreofar orthu. Is iad sin: 
infhaighteacht ár dtimpeallachta oibre do dhaoine 
faoi mhíchumas; breithniú ar chleachtais oibre chun 
ceisteanna a bhaineann le stádas teaghlaigh agus 
forais chomhionannais eile a chur san áireamh; agus 
cumas an lucht bainistíochta agus na foirne a thógáil 
chun ceisteanna chearta an duine agus comhionannais 
a bhainistiú sa láthair oibre. 

Cuirfidh an Coimisiún tús le tuairisciú ar na 
gníomhartha a dhéanfar chun aghaidh a thabhairt ar na 
cúrsaí a sainaithníodh sa mheasúnú seo ina Thuarascáil 
Bhliantúil le haghaidh 2019.  Mar sin féin, is oibleagáid 
bhuan agus leanúnach é Dualgas na hEarnála Poiblí um 
Chomhionannas agus Cearta an Duine, agus leanfaidh 
an Coimisiún ar aghaidh ag déanamh monatóireachta 
agus tuairisciú ar a ghníomhaíochtaí chuige sin.  

